
Communications 

Hivuliqti Savikataap itqaumayaa Charlie Panigoniak  
 

Qiqaiyarvia 6, 2019 
Iqaluit, NU 

  
Hivuliqti Joe Savikataaq ublumi tuhaqtitiyuq haffuminga uqagahamik: 

 

“Angiyumik ingumanaqtumik nagliguhuutimnik ilainun uvalu ilanainunlu uuma Charlie 

Panigoniak huingman ublumi. 

 

Charliep ilitquhia tamainun Nunavunmi attauhiq quviahungniq, quvianaqtumik 

nangudjutaa uvalu quviahuktidjutaa aalanun. Atuutait ilihimayauyut Nunavunmi, 

quviagiyauyuq uvalu piqamaaqtauyut nunallaanin. Havakhuni CBCkuni tuniyaubluni 

uuminga Ilitaridjutiqyuamun Nunavunmi Tikkuaqtaudjut, hakugiktumik nipilik Inuit 

uqauhiinun uvalu Ukiuqtaqtumun. 

 

Quyayunga ilihimagapku Charlie amigaituni ukiuni, takublugulu aipaani havainirmi. 

Aliagihimaangniaqtatka atuutait, ukpirutaa amigaitullu ayuittait. 

Kuviahurungnaigaluaqhuta huigutaanun, pihimayaqqut atuutait quviahuutigilugit 

hivumuuqtiluta qaiyuni ukiuni."  

